
 

AZƏRBAYCAN RESPUBLİKASININ 

NAZİRLƏR KABİNETİ 

QƏRAR 

 

Azərbaycan Respublikası Nazirlər Kabinetinin 2001-ci il 4 yanvar tarixli 4 nömrəli 
Qərarı ilə təsdiq edilmiş “Əmək haqqından tutulan vergi hesablanarkən fiziki şəxslərin 

vergi güzəştləri hüququnun müəyyənləşdirilməsi üçün sənədlərin Siyahısı”nda                                            
dəyişiklik edilməsi haqqında 

 
Azərbaycan Respublikası Konstitusiyasının 119-cu maddəsinin səkkizinci abzasını 

rəhbər tutaraq, “Azərbaycan Respublikasının Vergi Məcəlləsində, “Təhsil haqqında” və 
“Minatəmizləmə fəaliyyəti haqqında” Azərbaycan Respublikasının qanunlarında dəyişiklik 
edilməsi barədə” Azərbaycan Respublikasının 2026-cı il 27 aprel tarixli 396-VIIQD nömrəli 
Qanununun icrasını təmin etmək məqsədilə Azərbaycan Respublikasının                             
Nazirlər Kabineti qərara alır: 

 
Azərbaycan Respublikası Nazirlər Kabinetinin 2001-ci il  4 yanvar tarixli 4 nömrəli Qərarı 

(Azərbaycan Respublikasının Qanunvericilik Toplusu, 2001, № 1, maddə 53 (Cild I); 2024, № 
7, maddə 930; 2025, № 5, maddə 507, № 9, maddə 870, № 12 (II kitab), maddə 1257) ilə 
təsdiq edilmiş “Əmək haqqından tutulan vergi hesablanarkən fiziki şəxslərin vergi güzəştləri 
hüququnun müəyyənləşdirilməsi üçün sənədlərin Siyahısı”na aşağıdakı məzmunda 1.8-1-ci 
bənd əlavə edilsin: 

“1.8-1. minatəmizləmə fəaliyyətini həyata keçirən zaman partlayıcı sursatların işə 
düşməsi nəticəsində baş verən bədbəxt hadisə ilə əlaqədar həlak olan və ya bu zaman aldığı 
xəsarətdən həyatını itirən minatəmizləyənlərin valideynləri, dul arvadları (ərləri) və övladları: 

Azərbaycan Respublikası Minatəmizləmə Agentliyinin arayışı; 
Azərbaycan Respublikası Əmək və Əhalinin Sosial Müdafiəsi Nazirliyinin tabeliyində 

Dövlət Sosial Müdafiə Fondunun yerli qurumunun və ya “DOST” mərkəzinin arayışı; 
Azərbaycan Respublikası Müdafiə Nazirliyinin, Azərbaycan Respublikası Fövqəladə 

Hallar Nazirliyinin, Azərbaycan Respublikası Daxili İşlər Nazirliyinin və Azərbaycan 
Respublikası Dövlət Sərhəd Xidmətinin arayışları;”. 

 

 

 

 

 Əli Əsədov 

Azərbaycan Respublikasının Baş naziri 

 

Bakı şəhəri,    “ 1 ”       “ oktyabr ”     2026-cı il 

№    319   

https://e-qanun.az/framework/40412
https://e-qanun.az/framework/40412

